
PENGAMBILAN GURU DG41 MULAI 7 JULAI 2021 

 

PETALING JAYA: Kementerian Pendidikan Malaysia mengumumkan akan mengambil 18,702 pegawai pendidikan gred DG41 secara ‘one off’ 

untuk mengatasi kekurangan guru di negara ini khususnya membabitkan negeri dan mata pelajaran tertentu. 

 

Menteri Kanan Pendidikan, Datuk Dr. Radzi Jidin berkata, pihaknya akan mengeluarkan iklan tawaran pada 7 Julai ini dan penempatan secara 

berperingkat akan dibuat bermula Oktober. 

 

Iklan Pengambilan Guru Secara One-Off Mulai 7 Julai 2021 

 



 
 



 
 



Beliau menjelaskan, ia merupakan pengambilan guru yang paling terbesar untuk setakat ini. 
 
Dalam sidang media berkenaan juga dimaklumkan antara mata pelajaran dengan kekurangan guru tertinggi adalah 
seperti berikut: 

Sekolah Rendah 

 
o Bahasa Inggeris 
o Sejarah 
o Pendidikan Khas 
o Pendidikan Agama Islam 
o Teknologi Maklumat & Komunikasi 

 

Sekolah Menengah 
 

o Bahasa Melayu 
o Bahasa Inggeris 
o Pendidikan Khas 
o Pendidikan Agama Islam 
o Reka Bentuk & Teknologi 

 
 



 
 

 

 

 



Sementara itu, negeri dengan jumlah kekosongan guru tertinggi bagi tahun terkini 2021 adalah: 

o Sabah 
o Sarawak 
o Johor 
o Selangor 
 

 
 



“Dalam memastikan ia menjadi kenyataan, insya-Allah Kementerian Pendidikan akan bekerjasama dengan Suruhanjaya 
Perkhidmatan Pendidikan (SPP) untuk memastikan perancangan ia lebih teratur dengan pendekatan baharu dibuat 
kementerian bersama SPP dan Jabatan Perkhidmatan Awam (JPA). 

“Pengambilan ini bertujuan untuk mengurangkan jurang kekurangan guru dan mata pelajaran yang menghadapi 
masalah kekurangan guru,” katanya dalam sidang akhbar hari ini. 

 

Kelulusan Khas Telah Diberikan Untuk Pengisian Jawatan Guru 

Katanya, pengambilan khas guru itu adalah satu usaha bersama dengan Jabatan Perkhidmatan Awam dan 
Suruhanjaya Perkhidmatan Perguruan (SPP) selepas ketiga-tiga pihak meneliti serta mengenal pasti kekangan dan 
pendekatan yang boleh diambil bagi merapatkan jurang kekurangan guru sedia ada bagi memastikan ia tidak berlaku 
lagi di masa depan. 

Susulan itu, JPA sudah memberi kelulusan khas untuk pengisian jawatan guru, yang kemudian membolehkan KPM 
mendapat persetujuan SPP dalam proses lantikan guru. 

Radzi berkata, pihaknya menyedari, isu kekurangan guru itu tidak akan dapat diselesaikan jika kementerian masih 
melihat dan menggunakan pendekatan lama. 



 

 

Pendekatan Baharu, Kluster Opsyen Mata Pelajaran 

“Melalui pendekatan baharu ini kita dapati antara punca bekalan itu terhad apabila guru dengan opsyen tertentu hanya 
boleh mengajar mata pelajaran tertentu saja. 

“Dalam konteks lain, guru ini juga boleh mengajar mata pelajaran berbeza atau hampir dengan ruang lingkup sama. 
Justeru apabila kita membuat kajian mendalam kita dapati, terdapat keperluan untuk mewujudkan kluster opsyen mata 
pelajaran,” katanya. 



Beliau berkata, melalui kluster opsyen mata pelajaran, bakal guru yang akan diambil dalam pengambilan khas itu akan 
disusun mengikut kelayakan dan kelulusan mereka mengikut kluster tertentu bagi membolehkan ruang atau kelompok 
tertentu sumber bekalan itu lebih luas. 

Katanya, ia bagi membolehkan pemilihan calon berkelayakan bagi opsyen mata pelajaran yang memerlukan pengisian. 

Selain itu, beliau berkata, KPM akan mengadakan kepelbagaian kaedah pelantikan berbanding sebelum ini yang hanya 
memberikan tumpuan kepada kaedah tertentu saja. 

Biarpun, pengambilan khas itu akan memberi tumpuan kepada calon yang mempunyai iktisas pendidikan, Radzi berkata 
ia tidak akan terhenti di situ saja, sebaliknya KPM akan melihat pengambilan secara menyeluruh dengan mengambil 
kira latar belakang pendidikan calon yang bersesuaian dengan kekosongan guru mengikut mata pelajaran. 

“Ia adalah ‘one off’ dan mengambil kira kekurangan yang kritikal. Jika tiada graduan pendidikan yang boleh 
memenuhinya maka kaedah bersesuaian akan diambil dan diteliti oleh SPP,” katanya. 

Bagi yang ingin membuat permohonan, anda dinasihatkan agar membuat pendaftaran melalui Portal Suruhanjaya 
Perkhidmatan Pendidikan (SPP), iaitu badan yang bertanggungjawab membuat pengambilan Pegawai Perkhidmatan 
Pelajaran seperti guru dan pensyarah. 

Sila rujuk: MySPP : Daftar Permohonan Jawatan Pegawai Perkhidmatan Pendidikan 

https://harianpost.my/myspp-login/


Maklumat Lanjut & Pendaftaran SPP 

Bagi pertanyaan atau aduan selain daripada yang dinyatakan di atas, sila salurkan 
pertanyaan atau aduan anda kepada Hotline mySPP atau SISPAA-SPP mulai tarikh jawatan dibuka iaitu 7 Julai 2021. 

 

 



Sila rujuk: Cara Mohon Jawatan Guru DG41 Melalui Portal MySPP 

Talian Hotline mySPP : 

o Urusan Pengambilan 03-8893 4019 / 4020 

o Urusan Teknikal 03-8893 4021 / 4022 

o Sistem Pengurusan Aduan Awam, SPP (SISPAA-SPP): https://spp.spab.gov.my/ 

 

Suruhanjaya Perkhidmatan Pendidikan Malaysia 

Aras 1-4, Blok F9, Kompleks F, 
Lebuh Perdana Timur, Presint 1, 
62000 Putrajaya 
Tel : 03-8000 8000 
Faks : 03-8871 7499 
E-mel : pro@spp.gov.my 

*Sumber: Dr Radzi Jidin, Kementerian Pendidikan Malaysia 

